
ATEZ ATE BILTZEN DIREN HONDAKIN FRAKZIOAK 

 

Atez ateko hondakinen bilketan lanean dabilenak nahitaezkoa du bere lana zuzen betetzeko biltzen 

diren hondakinen sailkapena argi edukitzea. Atal honetan sailkapen horri buruzko azalpenak ematen 

dira. 

 

Atez ateko gaikako bilketan hondakinak 4 multzotan banatzen ditugu: materia organikoa, ontzi arinak, 

papera eta kartoia eta errefusa. Hondakin atal bakoitzak bere kolore bereizgarria du: 

 

 

 

 

 

 

 

MATERIA ORGANIKOA 

Orokorrean janari-soberakinak dira, eta zehazki material hauek osatzen dute: 

• Animalia-jatorriko janarien hondarrak, kozinatuak zein gordinak. 

• Landare-jatorriko janarien hondarrak, kozinatuak zein gordinak. 

• Materia organikoz (janari hondarrez edo landare-olioz, esaterako) zikindutako paperezko 

oihalak, sukaldeko papera eta paperezko mahai-zapiak. 

• Kafe-hondarrak eta infusio-poltsak. 

• Marisko-oskolak, eta fruitu lehorren eta arrautzen azalak. 

• Fruituen eta animalien hezurrak, baita arrainenak ere. 

• Loreak eta landareak. 

• Txotxak, pospoloak, zerrautsa (kantitate txikian), eta kortxo naturalezko tapoiak. 

 

Ondorengo materialak ez dira materia organiko gisa biltzen: 

• Animalien gorotzak, errefusa dira. 

• Kortxo sintetikozko tapoiak, ontzi arinak dira. 

• Plastikozko tapoiak, ontzi arinak dira. 

• Pixoihalak, errefusa dira. 

• Zigarro-mutxikinak, errefusa dira. 

• Erratzarekin jasotako hautsa, errefusa da. 

• Tratatutako egurraren errauts hotza, errefusa da. 

MATERIA ORGANIKOA 

ONTZI ARINAK 

Izenak dioen moduan, ontziak dira eta bereizgarria dena ez da material mota. Hondakin hauek osatzen 

dute: 

• Aluminiozko edo burdinazko edari eta kontserba latak. 

• Tetrabrick-ak. 

• Edari eta elikagaien plastikozko botilak. 

• Etxea garbitzeko produktuen plastikozko botila eta ontziak. 

• Polistireno hedatuzko (porexpana) elikagai-erretiluak. 

• Aluminiozko elikagai-erretiluak eta elikagaietarako aluminiozko gainerako materialak. 

• Beirazkoak ez diren jogurten eta postreen ontziak eta haien tapak. 

• Beirazko ontzien metalezko tapak. 

• Hortzetako pastaren tuboa eta kosmetikako plastikozko ontziak. 

• Izoztutako elikagaien poltsak eta, oro har, plastikozko poltsa guztiak, baita plastikozko 

elikagai-filma ere. 

• Botilen txapak. 

• Egurrezko marrubi kaxa txikiak. 

 

Ez dira ontzi arinekin batera biltzen ondorengo hondakinak: 

• Erabilitako pintura latak, garbigunera eraman behar dira. 

• Erabilitako disolbatzaile latak eta botilak, garbigunera eraman behar dira. 

• Botiken ontziak eta bilgarriak, farmaziara eraman behar dira. 

• Plastikozko jostailuak, garbigunera eraman behar dira. 

ONTZI ARINAK 

PAPERA ETA KARTOIA 

Paperezko nahiz kartoizko materialak jasotzen dira: 

• Egunkariak, aldizkariak, publizitateko eskuorriak; zuri-beltzean zein koloretan inprimatuak. 

• Gutun-azalak, orriak, paper jarraitua eta bulegoko paperezko gainerako materialak. 

• Erabili eta botatzeko ostalaritzako paperezko erretiluak, platerak eta edalontziak. 

• Zapiak eta mahai-zapi garbiak. 

• Kartoizko kutxak. 

• Kartoizko arrautza-ontziak, jogurt-ontzien paperezko bilgarriak eta komuneko paperaren 

kartoizko zilindroak. 

• Kartoizko bilgarriak eta babesgarriak. 

 

Ez dira paper eta kartoi gisa biltzen ondorengo materialak: 

• Tetrabrick-ak, ontzi arinak dira. 

• Egurra, garbigunera eraman behar da. 

• Opariak biltzeko plastikozko papera, errefusa da. 

PAPERA ETA KARTOIA 

ERREFUSA 

Errefusaren atalean sartzen dira birziklatzeko zirkuitu bereizirik ez duten materialak. Hala nola:  

• Zeramikazko eta kristalezko katilu eta plater hautsiak. 

• Erratzarekin bildutako hautsa, xurgagailuaren poltsak eta zigarro-mutxikinak. 

• Ileak, azazkalak, makillajea kentzeko kotoia, hortzetako haria, depilatzeko argizaria, bizar-

aitzurrak, belarriak garbitzeko kotoitxoak, preserbatiboak, etab. 

• Pixoihalak, konpresak eta tanpoiak. 

• Biberoiak, tetinak, txupeteak eta edoskitze-diskoak. 

• Egurraren errauts hotzak. 

• Idazmahaiko material gastatua. 

• Animalien gorotzak eta katuentzako lurra. 

• Sendaketa-hondarrak, esparatrapuak, gazak eta tiritak. 

• Uraren iragazkietako ikatz aktiboa. 

• Erabilitako kreditu-txartelak eta supiztekoak. 

• Bideo-zintak eta kaseteak. 

 

Ez dira hondakin atal honeki batera bilduko ondorengo hondakinak: 

• Disolbatzaile eta pintura hondarrak, garbigunera ereman behar dira. 

• Etxe tresna txikiak, garbigunera eraman behar dira. 

• Pilak eta metatzaileak, garbigunera edo pilak jasotzeko guneetara eraman behar dira.. 

• Tamaina handiko gauzak eta traste zaharrak, garbigunera eraman behar dira. 

• Bonbilla goriak, fluoreszenteak eta kontsumo baxuko bonbillak, garbigunera eraman behar 

dira. 

• Inausketa-adarrak, garbigunera eraman behar dira. 

• Olio mineralez, pinturaz edo disolbatzailez zikindutako trapuak, garbiguneran eraman behar 

dira. 

• Plastikozko jostailuak, garbigunera eraman behar dira. 

